
«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

 ԸՆԴՈՒՆՄԱՆ

Անհրաժեշտությունը` «Գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունումը պայմանավորված է Ջրային կոմիտեի գործառույթների արդյունավետ իրականացման նպատակով ավտոմեքենաների պարկի թարմացման՝ 2013 թվականի արտադրության ավտոմեքենան փոխարինելու 2022 թվականի արտադրության ավտոմեքենայով։

Ընթացիկ իրավիճակը և խնդիրները. Ջրային կոմիտեն իր կարիքների համար օգտագործում է «Հայջրմուղկոյուղի» ՓԲԸ-ի հաշվեկշռում հաշվառված և  անհատույց օգտագործման իրավունքով Ջրային կոմիտեին փոխանցված  2013 թվականի արտադրության ավտոմեքենան։ Հաշվի առնելով Ջրային կոմիտեի կողմից իրականացվող ծրագրերի  և միջազգային համագործակցության շրջանակներում պարբերաբար իրականացվող հսկողական, մոնիթորինգային և ուսումնասիրության այցելությունների հաճախականությունը, տարբեր օտարերկրյա և միջազգային կազմակերպությունների առաքելությունների համատեղ այցելությունների շրջանակներում ներկայացուցչականության ապահովման անհրաժեշտությունը և այդ կարիքները հասցեավորելու առկա սահմանափակ հնարավորությունները, անհրաժեշտություն է առաջացել «Ոռոգման համակարգի արդիականացում» ծրագրի միջոցների հաշվին ՀՀ կառավարության 18.09.2024թ. N 1532-Ն որոշմամբ, Ջրային կոմիտեի կարիքների համար 2024 թվականին ձեռքբերված Volvo XC90 B6 Momentum մակնիշի ավտոմեքենան հետ վերցնել և ամրացնել Ջրային կոմիտեին։ Անհրաժեշտ է նշել, որ Որոշման նախագծի ընդունումից հետո Ջրային կոմիտեն անհատույց օգտագործման պայմանագիրը լուծելու է և ավտոմեքենան հետ է վերադարձվելու «Հայջրմուղկոյուղի» ՓԲԸ-ին և Ջրային կոմիտեի հաշվեկշռում հաշվառվելու է թվով 3 ավտոմեքենա։


Կարգավորման նպատակը և բնույթը` Նախագծի ընդունման նպատակը Գույքը Ջրային կոմիտեին հանձնելն է:

 Նախագծի մշակման գործընթացում ներգրավված ինստիտուտները և անձիք` Նախագիծը մշակվել է Ջրային կոմիտեի կողմից:

Տեղեկատվություն՝ Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում, ինչպես նաև այլ նորմատիվ ակտեր ընդունել անհրաժեշտ չէ։ 

Նախագիծը բխում է «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» փաստաթղթերի, ՀՀ կառավարության 2021 թվականի նոյեմբերի 18-ի N 1902-Լ որոշման N 1 հավելվածի 79.1 և 88.1 կետերից։

Ջրային կոմիտե
